
MINTAQAVIY IQTISODIYOT RIVOJIDA 

TRANSPORT-LOGISTIKA INFRATUZILMASINING 

O‘RNI VA AHAMIYATI 
Rajabaliyeva Iroda Alisherovna 

 

РОЛЬ И ЗНАЧЕНИЕ ТРАНСПОРТНО-

ЛОГИСТИЧЕСКОЙ ИНФРАСТРУКТУРЫ В 

РАЗВИТИИ РЕГИОНАЛЬНОЙ 
Раджабалиева Ирода Алишеровна 

 

THE SIGNIFICANCE AND ROLE OF TRANSPORT 

AND LOGISTICS INFRASTRUCTURE IN REGIONAL 

ECONOMIC DEVELOPMENT 
Rajabalieva Iroda Alisherovna 

Annotatsiya: Ushbu maqolada mintaqaviy iqtisodiyotni rivojlantirishda transport-logistika infratuzilmasining 

strategik ahamiyati tadqiq etiladi. Infratuzilma loyihalarining yalpi hududiy mahsulot o‘sishiga ta’siri, transport 

xarajatlarini kamaytirish va investitsiya jozibadorligini oshirish masalalari tahlil qilingan. Tadqiqot davomida 

infratuzilma loyihalarining mintaqaviy o‘sish drayveri sifatidagi roli, xarajatlarni optimallashtirish va investitsiya 

jozibadorligini oshirishdagi ta’siri statistik ma’lumotlar asosida tahlil qilingan. Shuningdek, O‘zbekiston 

Respublikasining 2025–2026-yillardagi yangilangan qonunchilik bazasi, xususan, logistika markazlari faoliyatini 

tartibga soluvchi normativ hujjatlar tahlil qilingan.  

Kalit soʻzlar: transport tizimi, logistika infratuzilmasi, rivojlanish muammolari, iqtisodiy integratsiya, raqamli 

transformatsiya, transport xarajatlari, infratuzilma loyihalari, hududiy rivojlanish 

Аннотatsiя: В данной статье исследуется стратегическое значение транспортно-логистической 

инфраструктуры в развитии региональной экономики. Проанализировано влияние инфраструктурных 

проектов на рост валового регионального продукта, а также вопросы снижения транспортных издержек и 

повышения инвестиционной привлекательности. В ходе исследования на основе статистических данных 

раскрыта роль инфраструктурных проектов как драйвера регионального экономического роста, их влияние на 

оптимизatsiю затрат и усиление инвестиционной привлекательности. Кроме того, проанализирована 

обновлённая нормативно-правовая база Республики Узбекистан на 2025–2026 годы, в частности нормативные 

документы, регулирующие деятельность логистических центров. 

Ключевые слова: транспортная система, логистическая инфраструктура, проблемы развития, 

экономическая интегрatsiя, цифровая трансформatsiя, транспортные издержки, инфраструктурные проекты, 

региональное развитие 

Abstract: This article examines the strategic importance of transport and logistics infrastructure in the 

development of the regional economy. The impact of infrastructure projects on the growth of gross regional product, 

as well as issues related to the reduction of transport costs and the enhancement of investment attractiveness, are 

analyzed. Based on statistical data, the study identifies the role of infrastructure projects as a driver of regional 

economic growth, their contribution to cost optimization, and their effect on increasing investment attractiveness. 

Furthermore, the updated legislative framework of the Republic of Uzbekistan for 2025–2026, particularly the 

regulatory documents governing the activities of logistics centers, is analyzed. 

Keywords:  transport system, logistics infrastructure, development challenges, economic integration, digital 

transformation, transport costs, infrastructure projects, regional development. 

 

▪ KIRISH 

O‘zbekiston Respublikasi iqtisodiy 

taraqqiyotining muhim omillaridan biri transport va 

logistika tizimining samarali faoliyat ko‘rsatishi 

hisoblanadi. Jahon tajribasi shuni ko‘rsatadiki, transport 

va logistika milliy iqtisodiyotning asosiy bo‘g‘inlaridan 

biri bo‘lib, ishlab chiqarish jarayonlarini bir-biri bilan 

bog‘laydi, ichki va tashqi savdo aylanmasini 

tezlashtiradi, eksport imkoniyatlarini kengaytiradi va 

aholining farovonligini oshiradi. Shu boisdan, 

mamlakatimizda transport-logistika infratuzilmasini 

modernizatsiya qilish va uning xalqaro standartlarga mos 

rivojlanishini ta’minlash iqtisodiy siyosatning ustuvor 

yo‘nalishlaridan biri sifatida belgilangan. Zamonaviy 

iqtisodiy sharoitda mintaqalarning raqobatbardoshligi 

nafaqat tabiiy resurslar yoki ishlab chiqarish quvvati 

bilan, balki “mobillik” darajasi bilan belgilanmoqda. 

Transport-logistika infratuzilmasi iqtisodiyotning “qon 

tomirlari” hisoblanib, u tovar va xizmatlarning erkin 

harakatlanishini, ishlab chiqarish xarajatlarini 

kamaytirishni va hududlarning tashqi bozorlarga 

integratsiyalashuvini ta’minlaydi. O‘zbekiston kabi 

dengiz yo‘llariga to‘g‘ridan-to‘g‘ri chiqish imkoniyati 

bo‘lmagan mamlakat uchun mintaqaviy logistika 

xablarini rivojlantirish ijtimoiy-iqtisodiy barqarorlikning 

asosiy shartidir. 

O‘zbekiston Respublikasi Prezidentining so‘nggi 

yillardagi farmon va qarorlarida transport sohasini isloh 

qilish nafaqat texnik modernizatsiya, balki mintaqaviy 

iqtisodiy o‘sishning institutsional asosi sifatida 

ko‘rilmoqda. Mamlakatimizning geografik  “landlocked” 

(dengizga chiqish yo‘li yo‘qligi) holatini hisobga olgan 

holda, samarali logistika tizimi tashqi savdo 

aylanmasining barqarorligini ta’minlovchi asosiy 

omildir. O‘zbekistonning ushbu sohadagi huquqiy bazasi 

2025-2026 yillarda tubdan yangilandi. “O‘zbekiston – 

2030” strategiyasi transport xizmatlari eksportini 3 

barobarga oshirishning huquqiy asosi sifatida xizmat 

qiladi [1]. Prezidentning 2025-yil 27-yanvardagi PQ-28-

son qarori  bilan “Transport-logistika tizimini 2030-

yilgacha rivojlantirish konsepsiyasi” tasdiqlandi. Unda 

ilk bor professional 3PL (uchinchi tomon logistikasi) 

operatorlarini soliq imtiyozlari orqali rag‘batlantirish 

mexanizmi joriy etildi [2]. Vazirlar Mahkamasining 

2025-yil 8-oktabrdagi 633-son qarorida  esa logistika 

markazlari reyestri va ularning faoliyatini reyting asosida 

baholash tartibi belgilandi, bu esa sohadagi shaffoflikni 

oshiradi [3]. 

▪ ADABIYOTLAR TAHLILI 

Mintaqaviy iqtisodiyot va transport bog‘liqligi 

uzoq vaqtdan beri ilmiy tadqiqotlar markazida bo‘lib 

kelmoqda. A.Marshall o‘zining “sanoat 

tumanlari”nazariyasida transport xarajatlarining 

pasayishi hududiy ixtisoslashuvni kuchaytirishini 

ta’kidlagan [4]. M.Percoco tadqiqotlariga ko‘ra, transport 

infratuzilmasiga kiritilgan investitsiyalar hududiy 

integratsiya va atrof-muhit barqarorligiga bevosita ta’sir 

ko‘rsatadi [5]. Gibbons va boshqalar transport 

loyihalarining mintaqaviy unumdorlikni 10-15% gacha 

oshirishini isbotlashgan [6]. 

Mahalliy olimlardan K.Karimov institutsional 

modernizatsiya logistika bozori raqobatbardoshligini 

oshirishning asosiy omili ekanligini qayd etgan [7]. 

▪ TADQIQOT METODOLOGIYASI  

Maqolada  tizimli yondashuv, qiyosiy tahlil, 

statistik guruhlash usullaridan foydalanildi.   

O‘zbekistonning LPI (Logistics Performance Index) 

reytingidagi o‘rni va uning mintaqalar bo‘yicha 

taqsimlanish ko‘rsatkichlari dinamik tahlil qilindi. 2021–

2024-yillar oralig‘ida O‘zbekistonning ayrim 

mintaqalarida yuk tashish hajmi va iqtisodiy o‘sish 

ko‘rsatkichlari dinamikasi o‘rganildi. 

▪ TAHLIL VA NATIJALAR 

Bugungi globallashuv sharoitida mintaqalarning 

iqtisodiy o‘sishi nafaqat ishlab chiqarish quvvatlariga, 

balki ishlab chiqarilgan mahsulotni iste’molchiga еtkazib 

berish tezligi va tannarxiga ham bog‘liq.  

Transport-logistika infratuzilmasi — bu yo‘llar, 

temir yo‘llar, aeroportlar, logistika markazlari va axborot 

tizimlarining majmuasi bo‘lib, u mintaqalararo va 

xalqaro iqtisodiy aloqalarni bog‘lovchi asosiy bo‘g‘indir. 

Globallashuv va mintaqaviy iqtisodiy integratsiya 

sharoitida transport-logistika tizimi hududiy 

rivojlanishning “magistral yo‘nalishi” hisoblanadi. 

Mintaqalararo iqtisodiy aloqalarning samaradorligi 

bevosita logistika zanjirining qay darajada 

optimallashtirilganiga bog‘liq. O‘zbekiston uchun 

geografik joylashuvdan kelib chiqqan holda, transport 

xarajatlarini kamaytirish milliy mahsulotlarning jahon 

bozoridagi raqobatbardoshligini ta’minlovchi hal 

qiluvchi omildir. So‘nggi yillarda qabul qilingan davlat 

dasturlari logistikani shunchaki xizmat ko‘rsatish sohasi 

emas, balki iqtisodiyotni harakatga keltiruvchi drayver 

soha sifatida belgiladi. 

Vazirlar Mahkamasining 633-son qarori talabiga 

ko‘ra, endilikda transport-logistika markazlari aholi 

punktlaridan tashqarida, ammo magistral yo‘llardan 3 km 

dan uzoq bo‘lmagan masofada joylashishi shart. Ushbu 

norma mintaqalarda еr uchastkalaridan oqilona 

foydalanish va ekologik barqarorlikni ta’minlaydi. 

Shuningdek, qonunchilikdagi yangilik — xalqaro 

yuk tashishda transport-ekspeditorlik xizmatlariga 

QQSning nol stavkada qo‘llanilishi — mintaqaviy 

logistika kompaniyalarining aylanma mablag‘larini 12-

15% ga tejash imkonini beradi. Transport infratuzilmasi 

mintaqa iqtisodiyotiga quyidagi yo‘nalishlar orqali ijobiy 

ta’sir ko‘rsatadi: 

- Tranzaksiya xarajatlarini kamaytirish orqali 

sifatli yo‘llar va zamonaviy logistika markazlari 

mahsulot еtkazib berish vaqtini va transport xarajatlarini 

15-20% gacha qisqartirishi mumkin. 

-Bozor ko‘lamini kengaytirish orqali infratuzilma 

rivojlangan joyda tadbirkorlar o‘z mahsulotlarini 

uzoqroq masofalarga sifatli еtkazish imkoniyatiga ega 

bo'ladilar. 

-Investitsion jozibadorlik orqali investorlar 

loyihani joylashtirishda birinchi navbatda xomashyo va 

tayyor mahsulot logistikasi qulayligiga e’tibor 

qaratishadi. 

Iqtisodiy tahlillar shuni ko‘rsatadiki, transport 

infratuzilmasiga kiritilgan har 1 birlik investitsiya 

bilvosita boshqa tarmoqlarda 1.5 dan 2.5 birlikkacha 

qo‘shimcha qiymat yaratadi. 

O‘zbekiston kabi dengiz yo‘llaridan uzoqda 

joylashgan davlatlar uchun transport-logistika 

infratuzilmasi hayotiy ahamiyatga ega. “Bir makon, bir 

yo‘l” loyihasi va Trans-afg‘on temir yo‘li kabi 

tashabbuslar O‘zbekiston hududlarini xalqaro tranzit 

xabiga aylantirishni maqsad qilgan.   Logistika 

samaradorligi indeksi (LPI) past bo‘lgan mintaqalarda 

mahsulot tannarxining 30% gacha bo‘lgan qismi aynan 

transport xarajatlariga to‘g‘ri keladi. Rivojlangan 

davlatlarda bu ko‘rsatkich 8-10% ni tashkil etadi. 

O‘tkazilgan tahlillar shuni ko‘rsatadiki, transport-

logistika infratuzilmasining rivojlanishi bevosita yuk 

aylanmasining o‘sishiga va o‘z navbatida YHM o‘sishiga 

xizmat qiladi (1-jadval). 

Ma’lumotlar shuni ko‘rsatadiki, logistika 

markazlari sonining ortishi mahsulot tannarxidagi 

transport xarajatlarini 22% dan 16% gacha tushirish 

imkonini bergan [8].  Bu  esa  mahalliy  mahsulotlarning  

tashqi  bozordagi  raqobatbardoshligini  6-8% ga 

oshiradi. 

1-jadval. 

O‘zbekistonda yuk tashish hajmi va logistika samaradorligi ko‘rsatkichlari (2021-2024 yillar kesimida)[7]  

 

Ko‘rsatkich nomi 
2021-

yil 

2022-

yil 

2023-

yil 

2024-

yil 

O‘sish sur’ati 

(%) 

Jami yuk tashish (mln tonna) 1,180 1,250 1,420 1,510 +28% 

Logistika markazlari soni 22 28 35 42 +90% 

Avtomobil yo‘llari zichligi (km/1000 km²) 95.4 97.2 102.5 108.1 +13% 

Logistik xarajatlarning mahsulot tannarxidagi 

ulushi 
22% 20% 18% 16% -6% 

Mamlakatda transport-logistika tizimini jadal 

rivojlantirish, transport infratuzilmasini yaxshilashga 

investitsiyalarni jalb qilish, yuk tashishlar bozorida 

sogʻlom raqobat muhitini yaratish borasida qator izchil 

chora-tadbirlar amalga oshirib kelinmoqda. “O‘zbekiston 

Respublikasining transport-logistika tizimini yanada 

rivojlantirish chora-tadbirlari to‘g‘risida”gi Prezident 

Qaroriga ko‘ra, O‘zbekistonning transport-logistika 

tizimini 2030-yilgacha rivojlantirish konsepsiyasi  va uni 

amalga oshirish bo'yicha “yo‘l xaritasi” tasdiqlandi 

va  asosiy maqsadli ko'rsatkichlar va 

indikatorlar belgilandi. Jumladan: avtomobil, temir yo'l 

va havo transportida xalqaro yuk tashish umumiy hajmini 

kamida 2 baravarga oshirish, transport va logistika 

xizmatlari eksportini 2 baravargacha oshirish, 

konteynerlarda yuk tashish ulushini kamida 1,5 

barobarga oshirish, Jahon bankining Logistika 

samaradorligi indeksida (LPI) O‘zbekistonning 

o‘rnini 55-pog‘onadan past bo‘lmagan darajagacha 

ko‘tarish belgilandi  (2-jadval). 

 Shu bilan birga 2025-yil 1-iyundan boshlab 

chegara punktlarida elektron navbat tizimi to‘liq joriy 

etilishi belgilangan. Bu esa mintaqalararo yuk oqimini 

tartibga solish va “korrupsion omillar”ni kamaytirishga 

xizmat qiladi. 

Tadqiqot natijalari shuni tasdiqlaydiki, 

infratuzilmaning rivojlanishi “multiplikativ samara” 

beradi. Ya’ni, transport tarmog‘ining kengayishi nafaqat 

haydovchilar uchun ish o‘rni yaratadi, balki: 

1. Sanoat aglomeratsiyasini rag‘batlantiradi 

(yo‘l bo‘yida servis va ishlab chiqarish zonalari paydo 

bo‘ladi). 

2. Eksport diversifikatsiyasini ta’minlaydi (tez 

buziladigan qishloq xo‘jaligi mahsulotlarini еtkazish 

muddati qisqaradi). 

3. Investitsion oqimni tezlashtiradi (DXSh 

loyihalari asosida aeroport va pullik yo‘llar qurilishi). 

 

2-jadval.  

Transport-logistika tizimini rivojlantirishning maqsadli indikatorlari (2025–2030 yy.) [8] 

 

Indikator nomi 2024-yil (joriy) 2030-yil (maqsad) Kutilayotgan natija 

Xalqaro yuk tashish hajmi 1.5 mlrd t. 3.0 mlrd t. 2 barobar o‘sish 

Konteynerlash darajasi 12% 18-20% Eksport operativligi 

Logistika samaradorligi (LPI) 100+ o‘rin 55-o‘rindan yuqori Xalqaro jozibadorlik 

3PL xizmatlar ulushi 5% 15% Professional autsorsing 

Tadqiqot natijalari shuni tasdiqlaydiki, PQ-28-

sonli qaror ijrosi doirasida joriy etilgan “Yashil yo‘lak” 

va “Elektron navbat” tizimlari chegara-bojxona 

punktlaridagi o‘tkazish qobiliyatini 35% ga oshirgan. 

Biroq, mintaqalarda infratuzilma notekis taqsimlangan. 

Masalan, Navoiy va Toshkent viloyatlarida logistika 

xablari yuqori texnologik darajada bo‘lsa, Surxondaryo 

va Qoraqalpog‘iston kabi chekka hududlarda omborxona 

xo‘jaligi hali ham 1PL yoki 2PL (oddiy saqlash) 

darajasida qolmoqda. 

O‘tkazilgan tahlillar shuni ko‘rsatadiki, logistika 

infratuzilmasiga kiritilgan investitsiyalar mintaqaviy 

HYM o‘sishiga multiplikativ ta’sir ko‘rsatmoqda (3-

jadval). 

Jadvaldan ko‘rinib turibdiki, logistika markazlari 

maydonining kengayishi va professional operatorlarning 

bozorga kirishi yuk tashish tannarxini o‘rtacha 14.4% ga 

kamaytirish imkonini bergan. Bu esa bevosita hududiy 

mahsulotlar raqobatbardoshligini oshiradi [9]. 

Vazirlar Mahkamasining 633-sonli qarori 

talablariga ko‘ra, endilikda har bir logistika markazi 

raqamli boshqaruv tizimiga ega bo‘lishi shart. Bu talab 

kichik korxonalarni birlashishga yoki modernizatsiya 

qilishga majbur qilmoqda, bu esa uzoq muddatda 

sohaning institutsional mustahkamlanishiga olib keladi.

 
3-jadval.  

Transport-logistika samaradorligining mintaqaviy ko‘rsatkichlarga ta’siri (2023-2025 yy. tahlili)[9] 

 

Ko‘rsatkich nomi 2023-y 2024-y 2025-y 

(prognoz) 

O‘zgarish 

(%) 

Logistika markazlari umumiy maydoni (ming 

kv.m) 

850 1,200 1,650 +94.1% 

Yuk tashish tannarxi (1 t/km uchun, so‘mda) 450 410 385 -14.4% 

Eksport tovarlarini еtkazib berish vaqti (kun) 12.5 9.8 7.5 -40% 

Logistika sohasidagi yangi ish o‘rinlari (ming 

kishi) 

45.2 68.0 92.5 +104% 

▪ XULOSA VA TAKLIFLAR  

O‘zbekistondagi transport-logistikaga oid 

huquqiy islohotlar shuni ko‘rsatadiki, davlat endilikda 

faqat yo‘l qurilishi bilan cheklanmay, balki butun 

ta’minot zanjirini (supply chain) raqamlashtirish va 

xalqaro standartlarga moslashtirishni maqsad qilgan. 

Mintaqaviy rivojlanish bevosita ushbu huquqiy 

normalarning joylardagi ijrosi va “yashil logistika” 

tamoyillarining joriy etilishiga bog‘liq. 

Mintaqaviy iqtisodiyotni transport-logistika 

orqali jadal rivojlantirish uchun quyidagilar maqsadga 

muvofiq: 

➢ Mintaqaviy ixtisoslashuv: Har bir hududning 

eksport salohiyatidan kelib chiqib, ixtisoslashgan 

(masalan, Farg‘ona vodiysida agro-logistika, Navoiyda 

sanoat-logistika) markazlarini qurish. 

➢ DXSh mexanizmi: Pullik yo‘llar va terminal 

qurilishida davlat-xususiy sheriklik loyihalarini 

ko‘paytirish (PQ-28-sonli qaror talablari asosida). 

➢ Kadrlar tayyorlash: 3PL va 4PL logistika 

darajasida ishlay oladigan mutaxassislarni mintaqaviy 

oliygohlarda tayyorlash tizimini yo‘lga qo‘yish. 

Xulosa qilib aytganda, transport-logistika 

infratuzilmasi shunchaki xizmat ko‘rsatish sohasi emas, 

balki mintaqaviy iqtisodiyotning o‘sish nuqtalarini 

harakatga keltiruvchi drayver hisoblanadi. 

